
Liðið hjá sanda vágs-
monnum hevur fingið 
11 av 12 møguligum 
stigum eftir fyrstu trý 
umførini í kappingini. 
Teir, ið manna oddaliðið 
úr Vágum eru Høgni 
Egilstoft Nielsen, Rógvi 
Egils toft Nielsen, Silas 
Eyð steinsson og Torkil 
Niels en. Sandavágs Talv-
felag er nú hálvttriðja stig 
frammanfyri meist ara-
liðið úr Havnar Telv  ing-
ar felag, skrivar Talv sam-
bandið í tíðindaskrivi.

Havnarmenn vunnu 
3½-½ á Kollafjarðar 
Talv felag, sum er aftast 

í deild ini. Á fyrsta borði 
endaði javnt millum Carl 
Eli Samuelsen og Tor-
bjørn Thomsen, á hin-
um borðunum vunnu 
Sjúrður Thorsteinsson, 
Rógvi Mortensen og Her-
luf Hansen.

Teir tríggir OL-telvar-
ar nir, Helgi Dam Ziska, 
Olaf Berg og Martin Poul-
sen, vóru heldur ikki við 
hesaferð, og hava enn 
einki stig vunnið fyri 
Havn ar Telvingarfelag í 
lið kapp ingini.

Triði dysturin í 1. deild 
stóð millum B-mann-
ing ar nar hjá Havnini og 
Klaks vík, og her vunnu 
klaks víkingar 2½-1½.

Í 2. deild er Vestmanna 
Talvfelag á odda og í 
3. deild er Sandavágs 
Talvfelag fremst.

Lykladystir í januar
Dystirnir hetta viku-
skift ið vóru teir seinastu 
í lands kappingini fyri jól. 
Telvað verður ikki aftur 
fyrr enn 19. januar. 

Tá er avgerandi 
dupult um far á skránni. 
Tá møtast oddaliðini úr 
Sandavági og Havn í tí 
fyrra av tveim um av ger-
andi sína mill um topp-
dystum í vetur. Tíggjunda 
og seinasta um far í lands-
kapp ingin ini verður 6. 
apríl.

Sandavágsmenn økja

Hilmar Jan 
Hansen

Heri 
Simonsen

Jóannes 
Hansen

Pætur 
Albinus

Álvur 
Haraldsen

André
Olsen

Neli 
Heldarskarð

Úrslitini í 1. deild - 
3. umfar:
Klaksvík - Sandavágur 
0-4
Havnin - Kollafjørður 
3½-½
Havnin 2 - Klaksvík 2  
1½-2½

Støðan - 1. deild:
Sandavágur 11 stig
Havnin 8½
Klaksvík  6
Klaksvík B 5½
Havnin B 4
Kollafjørður 1

Oddaliðið í landskappingini í talvi, Sandavágs Talvfelag, 
økti um leiðsluna við knúsandi 4-0 sigri á Klaksvíkar 
Talvfelag í triðja umfari sunnudagin, skrivar Talvsambandið

KLUMMAN
Tróndur sigur sína hugsan...

t

Doping, Sergio 
Ramos og 
gylti vegurin
Tað kann verða torført, at finna runt í dop-
ingstríðnum, sum herjar um allan ítrótt ar -
heimin. Seinasta dømi er, at mið verjin hjá 
Real Madrid, Sergio Ramos, eftir Champions 
League finaluna í 2017 lat inn ein positiva 
dopingroynd.

Talan er um eitt evni, sum eg havi lisið meg til, 
er á dopinglistanum, men ikki er revsivert, 
um tað verður kunngjørt undan royndini, 
at íðkarin brúkar evnið og heldur seg til 
eina ávísa nøgd. Tá hevur dexamethason ein 
eginleika at mótarbeiða pínu og bruna, men 
kann eisini økja um eitt nú uppmerksemi.

Tað eru skjøl hjá Football Leaks, sum vísa 
at royndin var positiv, men at UEFA og 
dopingeftirlitið hava keypt forkláringina 
hjá Sergio Ramos, har læknin hevur skrivað 
skeivt evnið á dopingpappírini. Sostatt 
hevur Sergio Ramos fingið dexamethason 
í eini nøgd, sum er innanfyri mark, men 
pappírarbeiði ger, at hann kundi fingið tvey 
ára bann.

Sum fjeppari hjá Liverpool og FC Barcelona, 
so er Sergio Ramos ein spælari, ið eg kundi 
latið illað at. Eg má tó siga, at mær dámar 
illa, at hann nú skal hava hetta hangandi 
yvir sær. Spanski miðverjin er sloppin 
lætt, tí aðrir íðkarar eru revsaðir í upp til 
tvey ár fyri líkandi brot, men ein slík villa 
má ikki forkoma eini yrkisleið hjá einum 
ítróttarfólki.

Tað er eisini ymiskt hvussu vælvirkandi 
dopingeftirlitini eru í teimum ynisku 
londnum. Tað er eftirhondini væl kent, at 
Russland hevur eitt skipað dopingumhvørvi, 
har tað ber til at keypa sær reinar 
dopingroyndir. Vit kenna tað eisini aftur 
frá Sun Yang, kinesiska svimjaranum, sum 
setti heimsmet í 2010 í kapping við Pál V. 
Joensen. Reglurnar mugu verða tær somu 
fyri øll, áðrenn dopingeftirlitið byrjar at 
fella yrkisítróttarfólk upp á smálutir.

Tá alt hetta er sagt, so havi eg eisini lisið fleiri 
av bókunum (Allar hava verið ummældar her 
í blaðnum) hjá teimum, ið vóru tættast Lance 
Armstrong, og enntá tosað við fólk í altjóða 
súkkluheiminum. Tað var eitt skúladømi upp 
á ein íðkara, sum hevði eina so sterka støðu 
bæði í ítróttargreinini og í altjóða ljósinum, 
at hann var næstan ov stórur til at fella. 

Tað er ongin ivi um, at doping hevur knúst 
mangan dreym. Hygg bara eftir eitt nú 
dokumentarinum “9.79”, sum er um 100 metur 
sprintfinaluna í Seoul, har vinnari greitt er 
dopaður. Men í hesum førinum er also ikki 
talan um doping. Tað er talan um doping, tá 
heimsmeistarin við heimsmeti í 1.500 metrar 
frí hevur hjartafeil!

Rógvi og Høgni Egilstoft Nielsen - oddamenn hjá Sandavágs Talvfelag


